
Sud Bosne i Hercegovine

Суд Босне и Хецеговине

Broj: S1 3 Iž 049742 24 Iž                                                                              Sarajevo, 01.11.2024. godine



 
Sud Bosne i Hercegovine u Sarajevu, u vijeću apelacionog odijeljenja sastavljenom od sudija Dinke Bešlagić-Čovrk kao predsjednice vijeća, Vesne Trifunović i Hilme Vučinića kao članova vijeća, odlučujući o žalbi nezavisnog kandidata Macura Ilinke, izjavljenoj protiv odluke Centralne izborne komisije Bosne i Hercegovine broj: 05-01-07-5-2443/24 od 26.10.2024.godine donesene po zahtjevu za ponovno brojanje glasačkih listića, na nejavnoj sjednici, održanoj dana, 01.11.2024. godine, donio je

R J E Š E N J E

Žalba se odbija.

O b r a z l o ž e n j e

Odlukom Centralne izborne komisije Bosne i Hercegovine broj i datum navedeni u uvodu, odbijen je kao neosnovan zahtjev nezavisnog kandidata za nacionalne manjine Ilinke Macura za ponovno brojanje glasačkih listića na biračkom mjestima 009B080, 009B036, 009B003,  009B095, 009B010 i 009B0107 u osnovnoj izbornoj jedinici Prijedor.
Protiv ove odluke žalbu je blagovremeno podnijela Ilinka Macura smatrajući da je odlukom po drugi put pokradena jer je imala obećanih 1100 glasova i nevjerovatno joj je da je izdalo toliko ljudi.

U odgovoru na žalbu, Centralna izborna komisija Bosne i Hercegovine predložila je da Sud žalbu odbije kao neosnovanu. Ukazuju da je pobijana odluka donesena nakon utvrđenja da je zahtjev za ponovno brojanje glasačkih listića neosnovan jer je uopšten, paušalan i proizvoljan, te kao takva nije mogao poslužiti nikao inicijativa za postupanje po službenoj dužnosti, 
Žalba nije osnovana.

Prema stanju u spisu proizilazi da je žaliteljica u svojstvu nezavisnog kandidata za nacionalne manjine, dana 25.10.2024. godine podnijela Centralnoj izbornoj komisiji Bosne i Hercegovine zahtjev za ponovno brojanje glasačkih listića na šest glasačkih mjesta u osnovnoj izbornoj jedinici Prijedor.
Razmatrajući zahtjev žaliteljice za ponovno brojanje glasačkih listića na predmetnim biračkim mjestima Centralna izborna komisija Bosne i Hercegovine je cijenila proceduru utvrđivanja i objedinjavanja izbornih rezultata glasanja koja je predhodila donošenju Odluke o utvrđivanju i objavljivanju rezultata izbornih komisija Bosne i Hercegovine broj 05-1-07-1-3423-1/24 od 24.10.2024. godine čije faze je obrazložila u pobijanoj odluci. Nakon izvršenih provjera utvrđeno je da su objavljeni rezultati zasnovani na podacima koje je nadležna izborna komisija osnovnih izbornih jedinica unijela kroz aplikacije.

Dakle, Centralna izborna komisija Bosne i Hercegovine odbila je pobijanom odlukom zahtjev žaliteljice tako što je i pored uopštenih, proizvoljnih i paušalnih navoda izvršila provjeru i zaključila da su utvrđeni rezultati zasnovani na rezultatima nadležne izborne komisije. Odluka se zasniva na zaključku da nisu ispunjeni uslovi propisani u članu 5.30 stav 4 Izbornog zakona BiH za ponovno brojanje jer u zahtjevu nije naveden ni približan broj glasačikih listića za koje se vjeruje da nisu ispravni, niti je nevedeno kako bi ova povreda uticala na izborne rezultate cijeneći da je kandidat koji je osvojio manda imao 282 više glasova od žaliteljice.

Na ovaj način utvrđeni podaci nisu dovedeni u sumnju navodima zahtjeva, niti navodima žalbe, jer i prema zaključku aplelacionog vijeća zahtjev ne ispunjava uslove za usvajanje propisane u članu 5.30 stav 4 Izbornog zakona BiH.

Naime, žaliteljica je slijedom citirane odredbe ovlaštena za podnošenje zahtjeva, ali zahtjev ne ukazuje na činjenice koje opravdavaju ponovno brojenje glasaćkih listića, ne navodi odredbe koje su prekršene ili kako povreda zakona utiče na izborni rezulatat. Zahtjev se zasniva samo na njenom mišljenju da je osvojila više glasova nego što je upisano, a odluku o odbijanju zahtjeva pobija tvrdnjom da nije osvojila broj glasova koji odgovara broju lica koja su joj po njenom kazivanju obećala dati svoj glas. Iz ovih razloga je u pobijanoj odluci pravilno izveden zaključak o paušalnosti navoda žaliteljice i činjenici da nisu ispunjeni zakonski uslovi da se odobri ponovno brojanje glasačkih listića na traženim biračkim mjestima.
          Obzirom na navedeno, po ocjeni ovog vijeća, pobijana Odluka Centralne izborne komisije BiH je pravilna i zakonita, a žalba neosnovana, pa je istu, primjenom odredbe člana  81 stav 1 Zakona o upravnim sporovima Bosne i Hercegovine (Službeni glasnik BiH,  broj 19/02 -74/10), valjalo odbiti.
                                                                                     PREDSJEDNICA VIJEĆA

                                                                                                S U D I J A

                                                                                        Dinka Bešlagić-Čovrk
Sud Bosne i Hercegovine, Sarajevo, ul. Kraljice Jelene br. 88

